
Аннотация. Ушбу илмий тадқиқот ишида давлат тиббиёт 

ташкилотларида харажатлар сметасининг ижроси ҳақидаги ҳисоботни 

таҳлил қилиш тартиби баён қилинган. Харажатлар сметаси ижроси ҳақида 

ҳисоботни харажат гуруҳларининг харажат моддалари бўйича таҳлил 

қилиш кўрсатилган.    

 

Калит сўзлар: бюджет маблағлари, бюджет таснифи, бюджет ҳисоби, 

бюджет ҳисоботи, давлат бюджети, давлат тиббиёт ташкилоти, касса 

харажат, молия йили, ҳақиқий харажат, харажатлар сметаси, ҳисобот, 

ҳисобот даври.  

 

Давлат тиббиёт ташкилотларида харажатлар сметасининг ижросини 

таҳлил қилишдан олдин харажатлар сметаси, унинг таркиби ва тузилиши 

ўрганилади.  

Маълумки, давлат тиббиёт ташкилотлари Давлат бюджети маблағлари 

ҳисобидан қиладиган касса харажатлари бюджетдан ажратиладиган 

маблағлар доирасида ва уларнинг харажатлар сметаларида кўрсатилган 

мақсадларда амалга оширилади. 

Харажатлар сметаси давлат тиббиёт ташкилотлари томонидан ҳам молия 

йили учун тузиладиган ва тасдиқланадиган, унинг учун назарда тутилган 

бюджетдан ажратиладиган маблағлар харажатлар моддалари бўйича акс 

эттириладиган ҳужжат ҳисобланади [10]. 

Давлат тиббиёт ташкилотларининг тасдиқланган харажатлар сметалари 

бир молия йили муддатига, уларнинг мазкур молия йилидаги фаолият 

кўрсатиш даврига тузилади ва амал қилади. 

Харажатлар сметаси бюджет таснифи моддалари бўйича гуруҳланади ва 

қуйидагича харажатлар гуруҳларига бўлинади (1 – расм).  

 

1-расм. Харажатлар сметасининг харажат гуруҳлари1 

 

Харажатлар сметасини таҳлил қилиш жараёнида ҳар бир гуруҳининг 

умумий суммадаги улуши аниқланади ва ўтган йиллардаги тиббиёт 

ташкилотларининг харажатлар сметаси маълумотлари билан таққослаш 

амалга оширилади [6]. 

Давлат тиббиёт ташкилотлари харажатлар сметаси ижросини таҳлил 

қилиш жараёнида ҳақиқий харажатларнинг сметада ва алоҳида харажат 

моддалари бўйича режа қилинганидан четга чиқишлари аниқланади. 

Давлат тиббиёт ташкилотларининг харажатлар сметаси ижросини таҳлил 

қилишда юқоридаги 1–расмда кўрсатилган харажатлар сметасининг харажат 

гуруҳлари харажат моддалари бўйича таҳлил қилинади (2-расм). 

Давлат тиббиёт ташкилотларида I-гуруҳ «Иш ҳақи ва унга 

тенглаштирилган тўловлар» харажатларига давлат бюджетидан энг катта 

маблағ 41 11 000 «Пул шаклидаги иш ҳақи» ва 47 11 100 «Нафақалар» 

ажратилади. Шунинг учун бу харажат элементлари ҳар йили таҳлил қилиб 

борилади. Шунингдек, I-гуруҳ «Иш ҳақи ва унга тенглаштирилган тўловлар» 

харажатларига нисбатан II-гуруҳ «Иш ҳақига қўшимчалар» харажатларига 

                                                     
1Муаллиф томонидан тузилган  

Харажатлар сметасининг 
харажат гуруҳлари 

I-гуруҳ «Иш ҳақи ва унга тенглаштирилган тўловлар»

II-гуруҳ «Иш ҳақига қўшимчалар»

III-гуруҳ «Капитал қўйилмалар»

IV-гуруҳ «Бошқа харажатлар»

кирувчи 41 21 100 «Ижтимоий солиқ» ва 41 21 200 «Ижтимоий эҳтиёжларга 

бошқа ажратмалар/бадаллар» элементлари ҳам таҳлил қилинади [7]. Чунки, 

Соғлиқни сақлаш соҳаси харажатлари таркибида, шу жумладан, давлат 

тиббиёт ташкилотларининг харажатлар сметасида ҳам юқори улушни иш ҳақи 

харажатлари ва иш ҳақига нисбатан ажратмалар ташкил этади. 

Давлат тиббиёт ташкилотлари харажатлар сметасида III-гуруҳ «Капитал 

қўйилмалар» харажатлари учун давлат бюджетидан маблағ Ҳукумат 

қарорлари ва юқори турувчи органларнинг ҳужжатлари асосида мақсадли 

равишда ажратилади [9]. Бу ҳолат ҳозир амалиётда кам учрайди. Чунки, илмий 

тадқиқот жараёнида биз тиббиёт ташкилотларининг ўтган молия йилларида 

амалга оширилган харажатларни ўрганганимизда харажатлар сметасининг  

III-гуруҳ «Капитал қўйилмалар» харажатларига бюджетдан маблағ ажратил-

маганлик ҳолатларини кўрдик. 

IV-гуруҳ «Бошқа харажатлар» харажатларини таҳлил қилишда ҳар бир 

харажат элементларига алоҳида эътибор бериш талаб этилади. Сабаби бу 

гуруҳ харажатлари суммасини харажатлар сметасида акс эттиришдан олдин 

ҳарбир харажат моддалари бўйича белгиланган меъёрларга амал қилинган 

ҳолда ҳисоб – китоб ишлари амалга оширилади. 

Давлат тиббиёт ташкилотларининг харажатлар сметасининг ижросини 

таҳлил қилиш натижасида ҳисобот даври бошида режалаштирилган 

кўрсаткичларнинг ҳисобот даври охиридаги бажарилиши солиштирилади [8]. 

Бу эса молия йилида бюджет маблағларидан фойдаланиш ва ҳисобини 

юритишда йўл қўйилган камчиликлар ва хатоларни аниқлаш имконини 

беради. 

Таҳлил қилиш жараёнида давлат тиббиёт ташкилотларининг молия 

йилидаги касса ва ҳақиқий харажатлар харажатлари ҳам таққосланади. Бу 

таққослаш, биринчидан бюджетдан ажратилган маблағларнинг кам ёки 

ортиқча сарфланганлигини аниқлашга, иккинчидан, харажатлар сметаси 

ижроси устидан самарали назоратни таъминлашга қаратилиши керак. 

2 – расм. Харажат гуруҳлари бўйича харажат моддалари2 

                                                     
2Муаллиф томонидан тузилган 

Харажат 
гуруҳлари 

бўйича 
харажат 

моддалари

I-гуруҳ 

«Иш ҳақи ва унга 
тенглаштирилган 

тўловлар»

41 11 000 «Пул шаклидаги иш ҳақи»

41 11 100 «Асосий иш ҳақи»

41 11 200 «Иш ҳақига устама ва қўшимча тўловлар»

47 11 100 «Нафақалар»

47 11 120 «Вақтинча меҳнатга қобилиятсизлик нафақаси»

47 11 150 «Ҳомиладорлик ва туғиш бўйича нафақа»

II-гуруҳ 

«Иш ҳақига 
қўшимчалар»

41 21 000 «Ижтимоий эҳтиёжларга ҳақиқатда қилинадиган ажратмалар/
бадаллар»

41 21 100 «Ижтимоий солиқ»

41 21 200 «Ижтимоий эҳтиёжларга бошқа ажратмалар/бадаллар»

III-гуруҳ 
«Капитал 

қўйилмалар»

43 10 000 «Асосий воситаларни лойиҳалаштириш»

43 20 000 «Асосий воситаларни қуриш ва реконструкция қилиш

IV-гуруҳ

«Бошқа 
харажатлар»

42 10 000 «Хизмат сафарлари харажатлари»

42 11 000 «Республика ҳудудида»

42 12 000 «Чет давлатларга чиқиш билан боғлиқ»

42 20 000 «Коммунал хизматлари»

42 21 000 «Электроэнергия»

42 22 000 «Табиий газ»

42 23 000 «Иссиқ сув ва иссиқлик энергияси»

42 24 000 «Совуқ сув ва оқова»

42 25 000 «Чиқиндиларни тозалаш, олиб чиқиб кетиш билан боғлиқ хизматлар
ҳамда энергетик ва бошқа ресурслар (бензин ва бошқа ЁММлардан
ташқари)ни сотиб олиш

42 32 000 «Бино»

42 32 200 «Нотурар жой бинолари»

42 34 000 «Машиналар, жиҳозлар ва техника»

42 34 100 «Транспорт воситалари»

42 34 900 «Бошқа машиналар, жиҳозлар, техника ва ўтказгич қурилмалар»

42 39 000 «Сақлаб туриш ва жорий таъмирлаш бўйича бошқа турдаги
харажатлар»

42 52 000 «Бошқа моддий айланма воситалар»

42 52 100 «Товар-моддий захиралар»

42 52 200 «Кийим-кечак, пойабзал ва чойшаб-ғилофлар»

42 52 300 «Озиқ-овқат маҳсулотлари»

42 52 400 «Дори-дармонлар, тиббиётда фойдаланиладиган воситалар,
вакциналар ва бактериологик препаратлар»

42 52 500 «Ёнилғи ва ЁММ»

42 91 000 «Ўқитиш харажатлари»

42 92 000 «Телефон, телекоммуникация ва ахборот хизматлари»

42 92 100 «Телефон, телеграф ва почта хизматлари»

42 92 200 «Ахборот ва коммуникация хизматлари»

42 93 000 «Объектларни қўриқлаш хизматлари»

42 99 000 «Товар ва хизматлар сотиб олиш учун бошқа харажатлар

43 31 000 «Бино»

43 31 200 «Нотурар жой бинолари»

43 33 000 «Транспорт воситалари, машиналар, жиҳозлар ва техника»

43 33 100 «Транспорт воситалари»

43 54 000 «Машиналар, жиҳозлар ва техника»

43 54 100 «Транспорт воситалари»

43 54 900 «Бошқа машиналар, жиҳозлар ва техника»

43 55 000 «Асосий воситалар сотиб олиш бўйича бошқа турдаги
харажатлар»

43 55 200 «Номоддий активлар»

43 55 300 «Кутубхона фонди»

